
[CONCLUSIONES ET DECRETA] 

Conclusiones et decreta dominorum in conventu publico Cracoviensi statim post coronationem 
felicem serenissimi Alexandri Regis. Et imprimis pro defensione Regni conclusum est per omnes 
dominos cum consensu nuntiorum terrestrium de tributo faciendo Regiae Maiestati tali ut sequitur 
modo: 

Imprimis, ut anno praesenti pro festo Pentecostes solverentur et exigerentur octo grossi de singulis 
mansis in Regno possessis. 

Item quod octo grossi similes, qui anno praeterito exigi debuerunt, et aliae quaecunque 
contributiones antiquitus retentae, exigerentur ante carnisprivium [9 II 1502] statim sequens. 

Item quod contributiones noviter institutae solverentur etiam in ducatu Masoviae. 
Item quod Pruteni inducerentur ad portanda similia onera in Regno, et quod similem 

contributionem pro anno praesenti institutam solverent. 
Item quod Regia Maiestas poneret exactores ad huiusmodi tributa colligenda secundum arbitrium 

suum, fideles et indigenas, et quod mandaret capitaneis, ut eos iuvarent efficaciter in exigendo. 
Item quod czopowe durare debet secundum institutionem Piotrkoviensis dietae, et quod in eius 

exactione fieret bona provisio, ut scilicet a singulis vasis solveretur unus grossus, et quod vasa 
equarentur ubique, et quod ita a cerevisia quae braxatur de braseis a dominis emptis, sicut et ab alia. 

Item de teloneis, per exemptos etiam cives per quinque annos solvendis, secundum constitutionem 
praedictae Piotrkoviensis conventionis. 

Item quod Reverendus Dominus cardinalis institueret synodum ad conveniendum cum clero super 
instituenda contributione pro simili subsidio. 

Item ubi urgeret necessitas et hostium invalescentia, poterit Maiestas Regia movere potentias 
totius Regni. 

Item quod nullus mercator deinceps auderet ire ultra limites Regni, videlicet in Hungariam et 
Moraviam, pro vino inducendo in Regnum; liberum tamen erit extraneis illud in Regnum ducere, 
soluto tamen vectigali in confiniis Regni et in locis ad id deputandis et ordinandis. 

Item quod ratione vectigalis huiusmodi sive telonei solveretur a medio vase alias polkuffek 
ducatus unus, ab integro vero vase seramenti solventur a vino ducati duo. 

Item a dreylynk Moraviensi similiter ducati duo. 
Item quod Regia Maiestas ordinaret ad huiusmodi telonea exigenda et institueret teloneatores 

diligentes, et loca eis deputaret, et mandaret capitaneis, ut mercatores Regni ab inductione vini 
prohiberent, et contravenientes punirent solitis poenis et alias curruum et equorum et omnium rerum 
receptione. 

Itema quod Regia Maiestas iret tanto celerius in Lithuaniam, bello Moscovitico provisura, et 
provisura quod posset continere in amicitia et societate istius belli Tartaros Zavolhenses et magistrum 
Livoniae. 

Item quod teneret exercitum suum prope Tartaros neque multum elongaretur, ut et ipsos auxilio 
habere facile et eis auxilia ferre commode posset. 

Item quod in Prussia, Walachia, Ungaria, Turcia ageret per modum oratorum et studeret alios in 
fide, alios in amicitia utcunqueb hoc tempore conservare. 

Item ad regem Romanorum ut orator mitteretur. 
Item quod ad Turcum iret celerius, et mitteret ad regem Hungariae, quatinus per regnum 

Hungariae ire posset. 
Itemc de moneta cudenda, et quod cuderetur in latis grossis et quod grossi viginti fierent pro 

Hungariae ducato. 
Item quod componeretur marca argenti puri, habens viginti sex lotos puros cum viginti lotis cupri, 

et quod etiam [de] marca sicd composita fierent in summa grossi centum quadraginta, 

qui computati per viginti pro ducato facerent septem ducatos, et quibus iterum conflatis reperiri posset marca 
argenti qualitatis praedictae. 

Item quod ex mille marcis argenti puri lucraretur Regiae Maiestati mille quingentos florenos, reliquum, 
quod superesset, converteretur in meliorationem monetae. 

Item quilibet grossus praedictus valebit tres medios grossos prioris monetae. 
Item deputati sunt domini ad revidendam monetam et probandum singulis quatuor temporibus: palatinus 

Cracoviensis et palatinus Poznaniensis1, et quod singulis quatuor temporibus descenderent in Cracoviam et 
probarent diligenter, ubi vero aliquis eorum evenire non posset, legittimo et vero impedimento detentus, mittet 
vice sua aliquem idoneum et fiet probatio adminus in praesentia unius dominorum. 

Item quod adiungerent eis duos cives et consules Cracovienses: Caspar Bar et Zayfryd2. 
Item salaria dominorum erunt: palatino Cracoviensi cui proprior est descensus, per singula quatuor 

tempora marcae viginti quinque, palatino vero Poznaniensi marcae quinquaginta. 
Item vicethesaurarius Regni3 argentum probatum solvet et pecuniam similiter probatam et marcatam ad 

conservandum recipiet et dispensabit; ad mandatum Regiae Maiestatis et pro gratia eiusdem salariabitur. 
Magister vero monetae debet confundere argentum cum cupro, sicut supra dictum est, et providere, ne 

Regia Maiestas vel Respublica fraudaretur etiam in minimo praeter constitutionem praedictam. Et si, quod 
absit, secus esset compertum, quam constitutum est, extunc magister monetae sua impensa conflabit monetam 
vitiatam et recudet ex eadem materia secundum modum et pondus institutum bonam et iustam, proviso, quod 
exinde nullum dampnum Regia Maiestas acciperet. 

Haec conclusiones latius sunt descriptae in speciali conclusionum libello. 

1 Wojewodą krakowskim był wówczas Piotr Kmita z Wiśnicza, wojewodą poznańskim – Andrzej z Szamotuł. 
2 Zajfred Bethman. 
3 Podskarbim koronnym był wówczas Jakub Szydłowiecki. 

 


